
SAN JUDAS
KARTA KACHASKAMANDA

1 Nuka, Jesucristopa lutrinsinami kani. San-
tiagopa waugkimi kani. Taita Dius kuiaspa
agllaskakunatami kai karta kachaikichita. Kam-
kunaka, Jesucristowa wakachiskami kangichi.
2 Taita Dius, kamkunamanda llakirispa, kam-
kunata kuiaspa, suma iuiaiwa kawapuachu.

Llullaspa iachachigkunamanda

3 Nukapa kuiaska taitakuna i mamakuna,
iapami munakurkani, kamkunapa i nukanchipa
kispiriimanda kamkunata willangapa. Chasa
munakugpipas, kunaura chaiawakumi,
kasa nispa mafangapa: Taita Dius, paipalla
kagkunata sug biajilla paiwa iularingapa
karamuskata, chi iuiaitaka mana sakiriichi
kichui tukungapa. 4 Nami maikankunaka,
llullachispa, nukanchipurapagpi iaikurirkakuna.
Chi llullachigkunamandaka Nugpamanda
willaraiaska librupi kasami niraia: “Kikinkunami
diltudupa ninama rinaku”. Chikunaka,
nukanchipa Taita Diusta mana manchaspa,
ninkunami: “Taita Dius, tukuikunata sumami
kuid”. Chasa nispaka, paikuna imasa munaska
jirukunata ruraspami kaugsankuna. Chasallata
ninkunami, nukanchipa suglla mandag Iaia
Jesucristo mana tiagta.

> Kamkuna fia iachagpipas, ikuti kasami iuia-
chingapa munanakuikichita. Atun Taita Diuska,

Ejipto alpamanda judiukunata llugsichispa, chi-
uramandaka mana paita uiagkunatami puchu-
karka. 6 Chasallata maikan anjilkuna paikuna
mandangapa churaskamanda anchurigkunataka
diltudupa mana llugsii amsa ukupi wataspa-
mi wichkarkakunata, ninama sitai atun pun-

cha chaiankama. 7 Sodoma i Gomorra suti i
chi ladu suiu puiblukunapi kaugsanakugpasmi

chi anjilkunasinallatata jiru rurarkakuna. Kari
warmiwa maikanpas siririnakurka. Karipuralla
iwarmipuralla mana ruradirukunatapasmi rura-
nakurka. Chikunaka, mana imaurapas wafiudiru
ninamami rirkakuna; chasa pasariskata iachas-
paka, sugkunaka mana chasa ruraspa kaugsana-
kuchu.

8 Chasa iachaspapas, chi llullaspa iachachig-
kunaka muskuipimi kawaska ninkuna. Nispaka,
pai kikinkunapa kuirpupimi jiru millai ruraska-
wa jiru iuiachi kankuna. Iaia Jesustami wabu-
tinkuna. Sug luarpi suma atun kagkunatapasmi
kaminkuna. 9 Ikuti atun anjil Miguelka, Moisés
wahuska kuirputa iaia kukuwa parijuma kichuna-
kuura, mana chi iaia kukuta kamirkachu. Chasa-
paka, nirkallami: “Kamtaka, atun Taita Dius
iuiachispa justisiachu”. 10 Tkuti chi runakunaka,
mana rigsiskakunatami kaminaku. Mana jui-
siuspalla animalkunasina kaspa, paikunapa iuiai-
llawa imapas iachaskakunawami jiru ruranaku;
chasaka, pai kikinkuna puchukaringapa.

11 jAi, chasa ruragkuna, imachar pasan-
gakunal! Paikunaka, Kain suti runa mana
allilla ruraskata katichigsinami ruranaku.
Balaam suti runasina kulkita munaspallami

pandarispa iuianaku. Imasami Koré suti
runa, Moisesta kuntrakugmanda wafiuchii
tukurka: chasallatami paikunapas kuntranaku.
12 Kamkuna kuianakuspa mikungapa sugllapi
tandariskapi paikuna kagpika, iapa pingaipami
ka. Chipika paikuna, mana manchaspalla, wigsa
jundachiringapagllami rinkuna. Paikunaka,
ubijakunata suma kawagsina kangataka,
kikinkunamandallami  kuidarispa kankuna.
Mana iakuiug puiukuna awapi wairawa kasama
chasama apai tukugsinami kankuna. Mikui
muiu pallangapa puncha chaiaura, chusa
pangalla sachakunasinami kankuna. Iskai
biaji angukunawanta surkuspa, wafiuska

sachakunasinami niraiankuna. 13 Imasami
lamar iaku, rabiarispa, ulaskunawa ispuma

tukuska kuchuma sitd: chasallatami paikunapa
pingaiachingasina kawari ruranaku. Imasami
istrillakuna, kikin ridiru fiambi chinga: chasami
kankuna. Chasawaka, diltudupa iana tutapi
kagringapami rinaku.

14 Taita Adanmanda kanchismanda kati Enok
suti taita, Santu Ispirituwa chi runakunamanda
kasami nirka:

Atun Taita Dius,

waranga waranga anjilkuna paipalla kagkunawa
samukugtami kawarkani.

15 Tukui runakunata justisiangapami samuku.

Tukui pandarig paita mana manchagkunata,

mana manchaspalla tukui jiru ruraskakuna-
manda

i paimanda kamiriskakunamandapas,

diltudupa ninama sitangapami samuku.

16 Chi runakunaka kankunami tukuimandapas
jiru wasa rimadurkuna. Pai kikinkuna tukui
ima munaskallata ruraspami kaugsankuna. Atun
tukuspa, nuka alli kagtami nirinkuna. Pitapas:
“Tapa allimi kangi” nispami kaugsanaku, kikin-
mandalla iuiarispa.

Cristowa kagkuna, imasa Diusmandalla kaug-
sai iukaskakunamanda
17 Tkuti kam kuiaska taitakuna i mamakunaka,
nukanchipa Iaia Jesucristo kikin agllaska
runakuna ima pasaringapa willaskata iuiariichi.
18 Kasami willanakurka:
Tukurii punchakuna chaiamukuura,
Taita Diuspa kaskakunata unZag runakunami
tiangapa kankuna.
Mana paita iuiarispalla,
kikinkuna tukui ima munaskallata ruraspami
kaugsangapa kankuna.

19 Chasakunami Cristowa tukuskakunata iskaima
pifiachirispa rurankuna. Kai alpapi tiaskakuna-

llawami iuiarinkuna. Santu Ispiritutaka mana
iukankunachu.

20 Tkuti kam kuiaska taitakuna i mamakunaka,
tukuipi iapa alli Cristowa suma iuiarispa, kam
kikinpura alli suma iuiai iuiachinakuichi. Santu
Ispirituwa Taita Diusta mafiaichi. 21 Taita Dius
kamkunata kuiakuskataka mana kungariichi.
Nukanchipa Iaia Jesucristo, kamkunamanda
llakirispa, mana puchukaridiru suma kaugsaita
karankama suianakuichi.

22 Maikankunaka, Diuspa Rimaita: “¢Sutipa u
mana sutipachar ka?” iuiagkunamanda llaki-
rispa, allilla kaskama tigrachiichi. 23 Sugkuna

mana wafudiru ninapi urmagringapa rinakus-
kataka aisaspa llugsichigsina ruraichi. Sugkuna
jiru ruragkunamandaka llakirispapas, paikunata
manchaichi. Paikunapa jiru ruraiwa paikunapa
churaridiru katangapas iapa mapaiachiskasina-
mi kankuna.

Taita Diusta iapa suma atun kagta nispa,

puchukariskamanda

24 Taita Diusmi pudi, kamkunata wakachinga-
pa; chasaka kamkuna, mana pandariipi urmaspa,
Ni imapipas mana mapasina kaspa, iapa alli iuia-
chirispa, paipa askurinti suma fiawipi kawarigrin-
gapa. 25 Nukanchipa Iaia Jesucristowa, nukan-
chita kispichig suglla Taita Diusta nisunchi:

—Kam, imaurapas tukuikunamanda mas suma
atunmi kangi. Kammi kangi imaurapas tukuipi
mandag i tukui pudig. Chasami karkangi. Chasa-
mi kangi. Chasallatami kangapa kangi, maituku
waranga waranga watakuna ialigpipas. Chasa
kachu.

